Муниципаль тур
Рус телендә гомуми белем бирү оешмаларының

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы) 
5 нче сыйныф
Үткәрү вакыты – 90 минут                                              Максималь балл - 41
I. Текстны укыгыз һәм биремнәрне үтәгез.                           (21 балл)
1. Көз җиткәч, урман җәнлекләренә яшәве кыенлашты. 

2. – Миңа бигрәк куркыныч! 3. Куаклар яфрагын койды, үләннәр җиргә ятты – явыз күзләрдән яшеренергә урын да калмады. 4. Кап-кара җир өстендә ап-ак тунымны хәзер барысы да күрә, – дип Куян елый.

 5. Каен башында утырган Көртлек тә зарлана:

– Җирдә йөрергә куркам. 6. Көнозын агач башында утырам. 7. Салкын җилләр өшетә, көзге яңгырлар өсне чылата.

8. Аю да сукрана: 
– Урманда ашарга бернәрсә дә калмады. 9. Күптән йокларга ятар идем дә, җир шәп-шәрә, өнем күренеп тора. 10. Аучылар табар дип куркам.

11. Әнә шулай зарлана-зарлана, Куян, Көртлек һәм Аю Кыш бабайны чакырырга булдылар:

– Кыш бабай, безнең янга кил! 12. Кыш бабай, безгә кыш китер!
(Виталий Бианкидан)

1. 4 нче җөмләдән бары тик саңгырау тартыклардан гына торган сүзне күрсәтегез.

2. Тексттан кушма  сүзне табып языгыз. 

3. 6 нчы җөмләдән юлдан-юлга күчерергә ярамый торган сүзне күрсәтегез. 
4. 3 нче җөмләдән күчерелмә мәгънәле  сүзне язып алыгыз.
5. 1 нче җөмләдән иң күп иҗекле сүзне языгыз.
 6. Тексттан һөнәр атамасын белдергән исемне табыгыз.

7. 9 нчы җөмләдәге сыйфатны табып, дәрәҗәсен билгеләгез.

8.  Текстта  юклыктагы хикәя фигыль ничә тапкыр кабатлана? 
9. 7 нче җөмләнең һәр сүзенә сорау куегыз.  
10. 3 нче җөмләнең баш кисәкләрен билгеләгез.
II.                                                                                                     (20 балл)
       Безнең чыршыбызны бизәп,
       Балкып кабына утлар,

      Яңа елның башлануын

      Хәбәр итә курантлар, – дип яза шагыйрь Галимҗан Латыйп. Әлеге шигырь юлларын дәвам итеп, Яңа ел бәйрәме турында биш җөмләдән торган белдерү (игълан) уйлап языгыз.

